
Сабақтың тақырыбы: Заманауи ұлттық ойындар.
Мақсаты : Қазақтың ұлттық ойындары шертпек, шаңырақ, оюлы текемет,қол күресі ойындары арқылы балалрға қазақтың салт – дәстүрі , әдет – ғұрпын, туған елге, жерге деген сүйіспеншілік сезімдерін арттыру.Балаларды жылдамдыққа,ептілікке және мергендікке үйрету.
Міндеттері:
1. Балаларды қазақтың ұлттық ойындары мен таныстыра отырып ойын шартын дұрыс бұзбай ойнауға үйрету.
2. Ойынды ойнау барысында балалардың ойлау, есте сақтау қабілеттерін ойын кезінде саусақ қол моторикасын дамыту.
3. Қазақтың ұлттық ойындарын ойнай білуге тәрбиелеу.
Сабақ түрі: аралас ойын
Сабақтың әдісі: Әңгіме ойын түрінде
Көрнекілік: асық, шаңырақ, текемет
Сәлеметсіздер ме, балалар!
Біздің бүгінгі сабағымызға қонақтар келді. Келген қонақтармен амандасайықшы.
Сәлеметсіздер ме?
1. Шаттық шеңбері
Дөңгелене тұрайық, Кереге болып керіліп,
Уыктар боп иіліп, 
Киіз үйді құрайық,
Киіз үйді құрайық.
Жарайсыңдар!
2. Қазақтың заманауи ұлттық ойындары
1. Шертпек  
Шертпек ойыны арқылы балаларды жылдамдыққа, ептілікке және мергендікке үйренеді.
 Әр қатарда асық саны көрсетілген,арнайы сызық белгісіне асықты қойып  дәлдеп шеріту арқылы ойнатылады.Өз қатарынан шығып кеткен асықтар ұпай болып есептеледі.Шерту мүмкүндігі үш немесе бес рет беріледі.Осылай ойын кезегімен жалғасады. Ал ең көп асық жинаған оқушы жеңімпаз болады.
3. Сергіту сәті
Оюлар қимылдық биі
Қазақша «Қамажай» әнін қойып қою

2. Оюлы текемет
Оюлы  текеметті сәнді қолтанбалы ұлттық өрнекпен безендіру тәсілін үйрету,ою-өрнектерді орналастыра білу,түсті сезіне білу,балалардың қазақша сөйлеу қабілеттерін арттыру.
Бұл ойын арқылы балаларға есептер жазылған ақ қағазды таратып арифметикалық текемет құрастыра отырып, оюлы текемет жасап шығу.
Фетр матасынан ойылған оюлардан оюлы текемет жасау,ыстық желімді қолдана отырып.

3. Шаңырақ
 Шаңырақ  музыкалық сипаттағы әуенді қимыл қозғалыс арқылы балаларға көтеріңкі көңіл күй сыйлау арқылы ойнайтын ойын түрі
Біз көңілді балалармыз
Үлкен шеңбер құрамыз
Күмбүрлеген күйді тыңдап
Би қимылын жасаймыз
Ат болыпта шабамыз
Құс болып та ұшамыз
Тоқтағанда әсем әуен
Шаңырақты құрамыз
Бір,екі,үш тұр
Қане тезірек шаңырақ құр

4.Қол күрес
Бұл ойын стол үстінде екі баланың білек сынасумен орындалады. 2 бала шынтақтарын столға тіреп қол бастарын айқастырады. Кім білекті столға жықса сол бала жеңіске жетеді.
5. Бекіту
- Балалар сендерге қазақтың ұлттық ойындары ұнады ма?
Иә
- Жарайсыңдар!!!
Балалар қазақтың қандай ұлттық ойындарын ойнадық?
Шертпек. Шаңырақ. Оюлы текемет.Қол күресі
- Жарайсыңдар!
- Ойын ойнаған ұнай ма?
- Иә, ұнайды

6. Қоштасу шеңбері.
Біздің топтың ұл-қыздары
Тату тәтті ойнаймыз
Баршаңызға, бәріне
Тек қуаныш сыйлаймыз.
Сау болыңыздар!

Заманауи ұлттық ойындар” тақырыбында шеберлік сыныбы 
   “Балапан” үйірмесінде “Заманауи ұлттық ойындар” тақырыбында балалармен және ата- аналармен бірлескен шеберлік сыныбы өткізілді.
Шара барысында ата- аналар балалармен бірге ұлттық ойындардың түрлерімен “шертпек”, “ шаңырақ”, “оюлы текемет”, шахмат әдісімен ұлттық дәстүрге байланысты ойындарды қызыға ойнады.
      Шеберлік сыныбының мақсаты: ұлттық сана-сезімі қалыптасқан, ұлттық мүдденің өркендеуіне үлес қоса алатын ұлттық құндылықтар мен жалпы адамзаттық құндылықтарды өзара ұштастыра алатын ұлтжанды тұлғаны тәрбиелеу болып табылады.
       Шеберлік сынып соңында ата -аналар өз ризашылығын білдіріп, тілектер айтылды.

